Տ Ե Ղ Ե Կ Ա Ն Ք
«ԵՐԵՎԱՆ ՔԱՂԱՔԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ԱՐԳԱՎԱՆԴԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ»
ՀՀ կառավարության որոշման նախագծի ընդունման անհրաժեշտության մասին
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության և Ասիական զարգացման բանկի միջև 2011 թվականի մայիսի 19-ին ստորագրված վարկային համաձայնագրով իրականացվող Քաղաքային կայուն զարգացման ներդրումային ծրագրի Տրանշ 1-ի շրջանակներում նախատեսվում է իրականացնել Արշակունյաց պողոտան Արտաշատի խճուղուն միացնող և Արգավանդի ճանապարհային հանգույցը Շիրակի փողոցին միացնող քաղաքային մայրուղու շինարարական աշխատանքները:      

Այս նպատակով, ճանապարհի նախնական նախագծի հիման վրա ՀՀ կառավարության 2011 թվականի մայիսի 26-ի «Երևան քաղաքի և Հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքներում բացառիկ՝ գերակա հանրային շահ ճանաչելու մասին» թիվ 990-Ն որոշմամբ սահմանվել են բացառիկ՝ գերակա հանրային շահ ճանաչվող տարածքները՝ համաձայն որոշման հավելված 1-ի: 
  Հետագայում, Արշակունյաց և Շիրակ փողոցների հատման վայրից մինչև Նորագավիթ 1-ին փողոցը նախատեսված օղակաձև ճանապարհային հանգույցի մանրամասն նախագիծն ենթարկվել է էական փոփոխության, որի արդյունքում փոփոխության են ենթարկվել նաև իրացվող տարածքները: 
Ավտոճանապարհի նախագծի փոփոխության արդյունքում անհրաժեշտություն է առաջացել բացառիկ՝ գերակա հանրային շահ ճանաչել նոր տարածքներ: Մասնավորապես՝ 

Արշակունյաց 119, Արշակունյաց 121, Արշակունյաց 135/15, Արշակունյաց պողոտա 286/4, Արշակունյաց պողոտա 286/8, Արշակունյաց պողոտա 286/13, Արշակունյաց պողոտա 286/14, Արշակունյաց պողոտա 286/17, Արշակունյաց պողոտա 286/18, Արշակունյաց պողոտա 286/19, Արշակունյաց 288/4, Արշակունյաց 324/6, Արտաշատի խճուղի 2/5, Արտաշատի խճուղի 5/4, Երևան-Արտաշատ խճուղու վրա գտնվող բենզալցակայան՝ 0431-0001 ծածկագրով, Նորագավիթ 1-ին փող., 1-ին նրբ. 4, Նորագավիթ 1-ին փող. 1-ին փակ. 8/1, Նորագավիթ 1-ին փող. 1-ին փակ. 8/2, Նորագավիթ 1-ին փող. 1-ին փակ. 8/3, Նորագավիթ 1-ին փողոց 3, Նորագավիթ 1-ին փող. 2-րդ փակ. 1/1, Նորագավիթ 1-ին փողոց 2-րդ փակ. 7, Նորագավիթ 1-ին փողոց 2-րդ փակ. 7/1, Նորագավիթ 1-ին փողոց 2-րդ փակ. 2/1, Նորագավիթ 1-ին փող. 2-րդ նրբ. 5, Նորագավիթ 1-ին փող. 2-րդ նրբ. 5/1, Նորագավիթ 1-ին փողոց 7ա, Նորագավիթ 1 փողոց 2-րդ փակ. 2, Նորագավիթ 3-րդ փող. 1-ին նրբ. 17/1, Ներքին Շենգավիթ 12 փողոց 1-ին նրբ. 24, Արգավանդի գյուղական համայնքի հողեր, Արգավանդ համայնքի 0067-0001 ծածկագրով հողամաս, Արգավանդ համայնքի 0067-0002 ծածկագրով հողամաս, Գետափնյա գյուղական համայնքի հողեր, Կենտրոնական 1-ին փող. 2/2, որոնՔ ՀՀ կառավարության 2013թվականի նոյեմբերի 14-ի թիվ 1256-Ն որոշմամբ  հանրային գերակա շահ են ճանաչվել;     

Միաժամանակ, ավտոճանապարհի նախագծի փոփոխմամբ, ինչպես նաև վերջինիս արդյունքում Երևան քաղաքի Շենգավիթ վարչական տարածքում գտնվող «Կարմիր բլուր» հնեավայրում՝ ՀՀ կառավարության 2002 թվականի ապրիլի 20-ի թիվ 438 որոշմամբ հաստատված «Պատմության և մշակույթի անշարժ հուշարձանների պետական հաշվառման, ուսումնասիրման, պահպանության, ամրակայման, նորոգման, վերականգնման և օգտագործման կարգով» նախատեսված կանոններին համապատասխան հնեագիտական պեղումների անցկացման ի հայտ եկած անհրաժեշտությամբ պայմանավորված, ինչպես նաև իրացման աշխատանքների ծավալից ելնելով այդ աշխատանքները չեն ավարտվել և կարիք է առաջացել նաև փոփոխել սեփականության օտարման գործընթացն սկսելու վերջնական ժամկետը;:  

	2.
	 Առաջարկվող  կարգավորման բնույթը

	
	 «Հասարակության և պետության կարիքների համար սեփականության օտարման մասին» ՀՀ օրենքի 7-րդ հոդվածի 6-րդ մասի դրույթներին համաձայն, բացառիկ` գերակա հանրային շահ ճանաչելու մասին ՀՀ կառավարության սույն որոշումն ուժի մեջ մտնելուց հետո սահմանած կարգով և ժամկետներում կծանուցվեն սեփականատերերը, կկազմվեն օտարվող սեփականության նկարագրության արձանագրությունները և սահմանված կարգով կներկայացվեն օտարման ենթակա սեփականության սեփականատերերին կամ այդ սեփականությունը փաստացի տնօրինող անձանց՝ հետագա իրացումն իրականացնելու նպատակով

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը կազմվել է Երևանի քաղաքապետարանի աշխատակազմի կողմից


	4.
	Ակնկալվող արդյունքը

	
	  ՀՀ կառավարության որոշման ներկայացրած նախագծի ընդունմամբ կավարտվեն իրացման ենթակա այն տարածքները, որոնք ենթակա կլինեն օտարման, որից հետո «Հասարակության և պետության կարիքների համար սեփականության օտարման մասին» ՀՀ օրենքով և բացառիկ` գերակա հանրային շահ ճանաչելու մասին ՀՀ կառավարության որոշմամբ սահմանված դրույթներին համապատասխան Երևանի քաղաքապետարանը՝ որպես ձեռքբերող, կիրականացնի իր պատվիրակված լիազորությունները


                                                                                                      Երևանի քաղաքապետ
Տարոն Մարգարյան

«ԵՐԵՎԱՆ ՔԱՂԱՔԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ԱՐԳԱՎԱՆԴԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ  ՄԱՍԻՆ»
ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման մասին
«Երևան քաղաքի և Հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքների նկատմամբ բացառիկ` գերակա հանրային շահ ճանաչելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։
Տ Ե Ղ Ե Կ Ա Ն Ք 

«ԵՐԵՎԱՆ ՔԱՂԱՔԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ԱՐԳԱՎԱՆԴԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ»
ՀՀ կառավարության որոշման նախագծի ընդունման առընչությամբ ընդունվելիք այլ իրավական ակտերի կամ դրանց ընդունման բացակայության մասին
«Երևան քաղաքի և Հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքների նկատմամբ բացառիկ` գերակա հանրային շահ ճանաչելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում և համապատասխանում է Հայաստանի Հանրապետության կողմից միջազգային պայմանագրերով ստանձնած պարտավորություններին:

